
Qalam
Bilangan 35 – Jun 1953 – Ramadhan 1372 – 60 sen

Kemahkotaan Elizabeth yang kedua

 Esok sempurnalah dimahkotakan Elizabeth yang kedua,

dengan limpah Tuhan, bagi United Kingdom dari Great

Britain dan Ireland Utara dan bagi negeri-negeri

yang lain dan wilayah-wilayah Queen, ketua Commonwealth pada

saat seluruh dunia sedang berusaha dan bertugas

menyatukan diri bagi satu perhimpunan yang berdasarkan

kebebasan dan perdamaian, kemahkotaan baginda itu adalah

membawa erti yang besar kepada saat yang penuh dengan perasaan

riang gembira rakyat dan isi negeri-negeri Commonwealth

British mengulang ikrar bersatu sebagai negeri-negeri

dan rakyat di dalam suatu keluarga yang besar, kerana sebagai

ketua Commonwealth British baginda itu adalah

menjadi lambang persatuan dan tiang seri yang mengikat

tiang-tiang yang lain yang diumpamakan negeri-negeri Commonwealth dan

jajahan takluk Britain.

 Yang demikian dengan inilah Qalam menyertai perasaan rakyat

British bahkan rakyat seluruh dunia dalam memberi setinggi-tinggi

hormat kepada baginda sambil berharap mudah-mudahan

dilanjutkan usia, dimakmurkan masa pemerintahannya dan

terpelihara dalam keadaan sihat sejahtera memerintah dengan

adil saksama.

*

Pertubuhan Islam

 Allahu Akbar! Alhamdulillah dengan ini genaplah usia majalah

ini tiga tahun dan mulai bilangannya yang akan datang

ia akan memasuki tahunnya yang keempat. Alhamdulillah di dalam masa

tiga tahun yang lalu kita mengucapkan syukur atas nikmat

Allah yang telah memberi kelimpahannya sehingga dapat kemajuan

seperti yang ada sekarang. Kemajuan itu tak dapat tiada adalah 

kerana sokongan dan kegemaran pembaca-pembaca dan pengiklanan-pengiklanan

serta wakil-wakil penjual dan penulis-penulisnya. Kepada mereka itu

kita ucapkan selamat Hari Raya dan di sebalik itu

kita berharap mudah-mudahn mereka itu akan sentiasa

memberi sokongannya yang berkepanjangan- Amin.

*

 Allahu Akbar! Di dalam kita menyambut Eidul Al-Mubarak yang mulia 

ini setelah mengucapkan PLQDO�DLGƯQ�DO�IDL]ƯQ�DO�PDNEǌOLQ

di antara kita sesama kita. Sebagaimana biasa marilah kita

memandang perkara-perkara yang telah berlaku setahun yang lalu, dan

di dalam masa saat yang akhir yang terjadi di dalam lingkungan

tanah air kita dalam menuju kepada kemerdekaan tanah air,

kemerdekaan yang bermakna membebaskan belenggu yang terletak di atas

tengkuk kita yang bermakna juga melepaskan agama kita

daripada dijajah oleh penjajah-penjajah yang menghendaki supaya agama kita

itu tidak berjalan mengikut sebagaimana yang ditunjukkan

oleh Allah untuk membuat kebahagiaan dan kemuliaan di dunia dan

akhirat, kebahagian yang kekal kirar tidak tertakluk atau

terpengaruh kepada anasir-anasir yang akan meruntuhkannya.

 Allahu Akbar! Pada awal Ramadhan Al-Mubarak 1372 Pertubuhan

Islam Selangor telah menyeru umat Islam di Tanah Melayu supaya

bersiap sedia dan beringat serta segera mengambil langkah

mempertahankan diri daripada rempuhan-rempuhan siasah yang akan membawa

kepada hapusnya kekuasaan agama di negeri kita ini.

Seruan itu mengingatkan bahawa umat Islam sebagai pemeluk-pemeluk

agama Islam yang dengan sendirinya meliputi segala kerja-kerjanya

ke dalam siasah, iktisad dan seumpamanya yang meliputi

kesempurnaan dan tadbir hidup perseorangan dan

hidup umum, hendaklah menyempurnakan tanggungan dan

kewajipannya supaya bertindak, bersatu dan mengadakan

kesatuan supaya dapat kita nanti memperjuangkan hak-hak

kita sama ada di dalam Malaya Merdeka atau di dalam Malaya yang ada

sekarang oleh sebab adanya penganjur-penganjur yang bernama Islam itu

sudah terang sebagai siang mereka itu tidak akan membawa

sesuatu rancangan yang memberi faedah kepada lingkungan umat

Islam di negeri ini, dan kerana itu hendaklah yang demikian

itu dibawa oleh orang-orang kita Islam yang sebenar-benarnya dilantik

oleh kita orang Islam untuk faedah kita orang Islam

-bukan faedah bersendirinya, bukan faedah kerusi dan

seumpamanya.

 Allahu Akbar! Cita-cita pertubuhan Islam itu telah dicela 

oleh sebuah akhbar tempatan dan juga oleh Yang di-Pertua

UMNO Tengku Abdul Rahman Putra yang menyatakan bahawa Pertubuhan

Islam Selangor jangan campur hal-hal politik dan

hendaklah ia menjaga dan mengurus sahaja hal-hal yang

mengenai agama Islam dan tinggalkan perkara-perkara politik

kepada pemimpinan-pemimpinan politik. Pendapatan Tengku ini seolah-olahnya

kita mendengar pendapatan orang yang bukan Islam atau pendapatan-pendapatan

orang-orang yang mengabdikan dirinya kepada anasir-anasir Barat dan

falsafahnya oleh kerana ia telah berpendapatan bahawa erti

beragama itu seolah-olahnya di dalam ibadat sahaja tetapi ia

tidak mengetahui bahawa Islam itu adalah lingkungannya di dalam

semua peringkat hidup baik politik, iktisad dan

sebagainya. Agama Islam itu ialah agama politik

yang berdasarkan ketuhanan, yang dikerjakan dengan ikhlas

dan kerana Allah, bukan kerana kebesaran nama, bukan kerana

kemewahan, bukan kerana kemegahan apalagi jauh sekali

kepada bekerja di dalam tujuan menjual agamanya kepada orang

lain kerana mencari kesenangan dan kemewahan diri.

 Allahu Akbar! Kita yakin dan percaya bahawa faham yang sedemikian

itu bukannya hanya dipegang oleh Tengku itu sendiri tetapi

juga oleh sebahagian besar orang-orang terkemuka UMNO bahkan

ada di antara mereka itu berpendapatan bahawa agama Islam 

itu penghalang kepada kemajuan dan kepada politik dan sebab

itulah perkataan Tengku yang berbunyi:  “......UMNO dalam

perjuangannya bukan sahaja tidak melupakan agama tetapi

juga sentiasa berikhtiar bagi mendapatkan kemuliaan

yang dikehendaki dalam Islam” itu adalah satu perkataan

pemanis untuk penarik orang-orangnya yang beragama Islam tetap

berdiri di dalam UMNO sekalipun UMNO telah “berikhtiar

bagi mendapatkan kemuliaan yang dikehendaki dalam Islam”

dengan loteri, sandiwara dan lain-lainnya, ini menjadi 

satu contoh bahawa agama Islam itu hanya dipergunakan 

semata-mata untuk pemikat- bukan sebagai hakikat.

 Allahu Akbar! Kita telah mengingatkan lebih dahulu bahawa

hendaklah UMNO, dengan keadaannya sekarang lebih baik menerangkan

kepada umat bahawa perjuangannya adalah perjuangan kebangsaan

yang tidak kena mengena dengan agama. Ini lebih baik daripada ia

menggunakan agama sedang di sebalik itu ia melanggar pengajaran-pengajaran

dan hukum-hukum agama yang suci berterang-terang. Di sebalik itu pula

zahir daripada apa yang kita lihat bahawa berdirinya

pertubuhan-pertubuhan Islam itu sebagai momok dan ditakuti

pada hal semestinya tidaklah yang demikian itu dihalang-halangi

oleh sebab kalau sekiranya komunis atau sosialis

atau lain-lainnya itu dibenarkan membawa faham-fahamnya dan menyiarkan 

faham-fahamnya maka mengapa Islam digalang pula oleh “orang

Islam” menerangkan faham-fahamnya untuk kebahagiaan agamanya yang

tidak boleh dipisahkan dengan politik itu.

 Allahu Akbar! Adakah mereka takut nanti orang-orang Islam

yang mengekor di dalam UMNO akan lari daripada UMNO jika

tertubuh sebuah parti politik Islam sebagaimana yang dicita-cita

oleh Pertubuhan Islam Selangor itu? Pertanyaan ini

mengingat kita kepada penerangan Tengku itu sendiri tatkala

menjawab suatu pertanyaan bahawa UMNO tidak boleh dijadikan

Pertubuhan Islam. Sedang bahagian agama yang ada di dalamnya itu

adalah semata-mata sebagai penarik kepada orang-orang di kampung-kampung

supaya bersatu di dalam UMNO. Dengan cara yang demikian itu 

adalah saat mendukacitakan dan harap diperhati oleh

orang-orang Islam sendiri.

 Allahu Akbar! Setelah kita mengetahui yang demikian itu maka


